
	

KONFERENCIA	IMPRENSA	
RESULTADO	PROVISORIO	ELEISAUN	ORGAUN	SUKU	TINAN	2016	

	

1. Introdusaun	

Bazeia	ba	Lei	do	Sucos	No.	9/2016,	data	8	de	Julho,	dezignasaun	membru	sira	husi	

orgaun	suku	nian	 liu	husi	 eleisaun	ba	delegadu	sira	husi	Aldeia	ba	Konsellu	Suku,	

nomos	eleisaun	ba	Xefe	Aldeia	no	Xefe	Suku	sira	ba	Konsellu	Suku.		

Baseia	 ba	 Despacho	 Sua	 Excelência	 Ministro	 Administrasaun	 Estatal	 No.	 31/M-

MAE/X/2016	 konaba	 Komisaun	 Nacional	 Akompnhamentu	 ba	 Prossessu	 Eleitoral	

Suku	 sira.	 Relasiona	 ho	 ida	 ne’e	 Ministerio	 Administrasaun	 Estatal/MAE	 liu	 husi	

Diresaun	Nacional	Apoio	Administrasaun	Suku/DNAAS	hakarak	anunsio	 resultado	

nacional	ba	eleisaun	Lideransa	Komunitariu	tinan	2016.	

Nune’e	baseia	ba	resultado	ne’ebe	foin	simu	husi	Presidente	Autoridade	Municipio	

no	 Administrador	 Municipio	 sira	 inklui	 Regiaun	 Autonom	 Especial	 Oecusse-

Ambeno/RAEOA,	 maka	 permite	 ami	 hanesan	 responsável	 ba	 diresaun	 apoio	

administrasaun	 suku	hato’o	 resultado	 eleisaun	Lideransa	Komunitariu	 tinan	2016	

husi	442	suku	iha	teritorio	Timor-Leste.	

	

2. Procesu	Eleitoral	

Procesu	Eleitoral	Lideransa	Komunitaria	tinan	2016,	hala’o	nia	preparasaun	desde	

fulan	Julho	to	Outubro.	Bazeia	ba	Lei	do	Sucos	No.	9/2016,	data	8	de	Julho,	procesu	

preparativu	 ne’e	 hala’o	 liu	 husi	 sosializasaun	 ba	 lei	 refere,	 rekrutamentu	 ba	meja	

assembleia	no	hala’o	formasaun.	

Bazeia	ba	Decreto	do	Governo	No.	11/2016,	data	21	de	Setembru,	kandidatura	Xefe	

Suku	sira	apresenta	sira	nia	formulariu	kandidatura	ba	meja	eleitoral	suku	iha	loron	

14	Outubro	2016,	no	procesu	ne’e	 la’o	ho	diak	hare	husi	suku	sira	hotu	kandidatu	



sira	 liu	 ema	nain	3	no	balun	 to’o	 ema	nain	8,	 inklui	 kandidatura	husi	 ita	 nia	 inan	

feton	sira.	

Kandidatura	 ba	 Xefe	 Aldeia	 no	 Delegadu/Delegada	 Aldeia	 apresenta	 iha	 loron	

eleisaun	 iha	 loron	 29	 Outubro	 2016	 ho	 nune’e	 aldeia	 sira	 nia	 ema	 barak	 maka	

kandidata	 an.	 Eleisaun	 ba	 Xefe	 Suku	 sira	 ne’ebe	 avansa	 ba	 iha	 segundo	 volta	

eleisaun	ba	Xefe	Suku	sira	realiza	iha	loron	13	Novembru	2016.	

	

3. Logistika	

Governu	 liu	 husi	 orsamentu	 geral	 estado	 nian	 prepara	 logistika	 hotu	 ba	 sucesu	

eleisaun	 Lideransa	 Komunitaria	 no	 nune’e	 iha	 loron	 24	 no	 25	 Outubro	 2016	

Ministerio	 Administrasaun	 Estatal	 akompanha	 no	 hetan	 siguransa	 husi	 Policia	

Nacional	 Timor	 Leste/PNTL	 hala’o	 distribuisaun	 material	 no	 equipamentos	 ba	

eleisaun	Lideransa	Komunitaria	ba	Municipio	12,	inklui	RAEOA.	

Iha	 loron	 27	 Outubro	 2016,	 Municipio	 12	 inklui	 RAEOA	 hala’o	 aktividades	

distribuisaun	material	sensitivu	no	laos	sensitivu	ba	Suku	442,	to’o	iha	Aldeia	2.225,	

ne’ebe	hetan	apoio	direkta	husi	Autoridade	Municipio,	Administrasaun	Municipio	no	

Administrasaun	Posto	Administrativo.	

Ba	 transporte	 material	 hirak	 ne’e	 Municipio	 sira	 dispoin	 kareta	 hotu	 ne’ebe	 iha	

Autoridade	 Municipio,	 Administrasaun	 Municipio,	 Administrasaun	 Posto	

Administrativo	no	iha	Municipio	balun	tenki	aluga	kareta,	no	ba	fatin	Aldeia	ne’ebe	

la	 iha	 asesu	kareta,	 iha	mos	orsamentu	hodi	 aluga	kuda	ou	 selu	 ema,	 hodi	 nune’e	

bele	to’o	iha	fatin	ka	Aldeia.	

Iha	principio	aktividade	distribuisaun	husi	MAE	ba	Municipio	no	husi	Municipio	to’o	

Suku	no	Aldeia	sira	la’o	ho	diak	ne’ebe	ita	hare	katak	iha	loron	29	Outubro	2016	iha	

fatin	Aldeia	hotu-hotu	hala’o	eleisaun	Xefe	Suku	no	Xefe	Aldeia,	inklui	Delegado	no	

Delegada	ba	kada	Aldeia	realiza	no	lao	ho	diak	nomos	hetan	partisipasaun	maksimu	

husi	komunidade	sira.	

Governu	 rekonhese	 katak	 iha	 lakunas	 balun	 iha	 eleisaun	 primeira	 volta,	maibe	 la	

afekta	prosesu	ne’e	tomak	so	hare	iha	termos	atrazu	ou	la	tuir	horário,	hanesan	iha	

Aldeia	balun	 la	konsegue	 realiza	eleisaun	segundo	volta	ba	Xefe	Aldeia	 tuir	orario	

tamba	 deit	 komunidade	 rasik	 la	 marka	 ona	 prezensa	 iha	 parte	 lokraik,	 maibe	



lakunas	hirak	ne’e	meja	eleitoral	aldeia	bele	 resolve	hodi	 suspende	no	adia	 fali	ba	

loron	tuir	mai	mak	halo	votasaun	ne’ebe	sei	lansa	liu	husi	akta.	

	

4. Responsabilidade	

a. Aktividades	eleisaun	orgaun	suku	responsável	ba	implementasaun	iha	municipio	

sira	 hala’o	 husi	 Autoridade	 Municipio,	 Administrasaun	 Municipio,	

Administrasaun	Posto	Administrativo,	no	Xefe	Suku	sira	mak	organiza	enkontro	

membru	 konselhu	 suku	 hodi	 hili	 membru	 konselhu	 suku	 balun	 hodi	 preside	

meja	eleitoral	suku	no	mos	asumi	responsável	masimu	ba	procesu	eleisaun.	

b. Artigo	96°	husi	Lei	Sukus,	orgaun	eleitoral	sira	fo	assistencia	tekniku,	nune’e	ita	

hahu	deskonsentra	ona	servisu	nível	lokal	ba	Autoridade	Municipal	sira.	

	

5. Resultadu	

a. Husi	total	442	Suku	ne’ebe	mak	realiza	eleisaun	orgaun	suku,	iha	142	suku	mak	

hetan	eleitu	nudar	Xefe	Suku	(kontajen	votus	maioria	absolut:	50%	ho	aumenta	

votus	 ida),	 no	 ba	 300	 suku	 (la	 hetan	 kontajen	 votus	maioria	 absolut:	 50%	 ho	

aumenta	 votus	 ida/hetan	 deit	 kontajen	 votus	maioria	 simplis),	 ho	 nune’e	mak	

kandidatus	 sira	ne’e	avansa	ba	 segundo	volta	ho	kandidatus	ne’ebe	mak	hetan	

votus	primeiru	no	segundo	lugar.	Eleisaun	ba	Segundo	volta	hala’o	iha	loron	13	

Novembro	 2016	 no	 eleisaun	 refere	 realiza	 iha	 1.531	 aldeia	 hanesan	 centru	

votasaun.	

b. Husi	142	Xefe	Suku	eleitu,	iha	5	mak	eleitu	hanesan	Xefe	Suku	feto.	

c. Husi	300	suku	mak	ba	segundo	volta,	iha	16	mak	eleitu	Xefe	Suku	feto.	

d. Total	 442	 Suku,	 Xefe	 Suku	 eleitu	mane	 hamutuk	 421	 no	 Xefe	 Suku	 eleitu	 feto	

hamutuk	21.	

e. Xefe	 Suku	 eleitu	 feto	 iha	 eleisaun	 tinan	 2009	 hetan	 11	 Xefe	 Suku	 feto	 (2,4%),	

maibe	 kompara	 ho	 Xefe	 Suku	 eleitu	 feto	 iha	 eleisaun	 tinan	 2016	 hamutuk	 21	

Xefe	Suku	 feto	(4,7%),	ho	 ida	ne’e	hatudu	katak	 ita	nia	 inan	 feton	sira	mos	 iha	

kapasidade	no	responsabilidade	atu	sai	lideransa	komunitariu.	

f. Resultadu	 eleisaun	 orgaun	 suku/Xefe	 Suku	 tinan	 2016	 kada	 Municipio	 inklui	

RAEOA	hanesan	iha	tabela	tuir	mai:	



RESULTADO	ELEISAUN	XEFE	SUKU	TINAN	2016	
	

	
	
	
	

Dili,											Novembru	de	2016	
	
	
	

Amandio	Paulino	Gastão	do	Rosario	de	Sousa	
Director	DNAAS	

	

	

	

	

	

	

	

	

	

	

	
NO	

	
MUNICIPIO	

POSTO	
ADMINISTRATIVO	

	
TOTAL	
SUKU	

	
XEFE	SUKU	ELEITU	

	
OBS	

MANE	 FETO	 	
1	 AILEU	 4	 31	 27	 4	 	
2	 AINARO	 4	 21	 20	 1	 	
3	 BAUCAU	 6	 59	 54	 5	 	
4	 BOBONARO	 6	 50	 50	 -	 	
5	 COVALIMA		 7	 30	 29	 1	 	
6	 DILI	 6	 31	 28	 3	 	
7	 ERMERA	 5	 52	 52	 -	 	
8	 LAUTEM		 5	 34	 34	 -	 	
9	 LIQUIÇA	 3	 23	 22	 1	 	
10	 MANATUTO		 6	 29	 26	 3	 	
11	 MANUFAHI	 4	 29	 27	 2	 	
12	 VIQUQUE	 5	 35	 34	 1	 	
13	 RAEOA	 4	 18	 18	 -	 	

	
TOTAL	REZULTADO	

PROVIZORIA	

	
65	

	
442	

	
421	

	
21	

	



RESULTADO	ELEISAUN	XEFE	SUCO	2016	
	

	
	
	

Dili,									Novembro	de	2016	
	
	
	

Amandio	Paulino	Gastão	do	Rosario	de	Sousa	
DNAAS	

	

	

	
NO	

	
MUNICIPIO	

POSTO	
ADMINISTRATIVO	

TOTAL	
SUKU	

1	VOLTA	 2	VOLTA	 	
OBS	

	 	 	 	 	 MANE	 FETO	 	 MANE	 FETO	 	
1	 AILEU	 4	 31	 8	 7	 1	 23	 20	 3	 	
2	 AINARO	 4	 21	 4	 4	 -	 17	 16	 1	 	
3	 BAUCAU	 6	 59	 27	 24	 3	 32	 30	 2	 	
4	 BOBONARO	 6	 50	 20	 20	 -	 30	 30	 -	 	
5	 COVALIMA		 7	 30	 7	 7	 -	 23	 22	 1	 	
6	 DILI	 6	 31	 9	 9	 -	 22	 19	 3	 	
7	 ERMERA	 5	 52	 10	 10	 -	 42	 42	 -	 	
8	 LAUTEM		 5	 34	 15	 15	 -	 19	 19	 -	 	
9	 LIQUIÇA	 3	 23	 -	 -	 -	 23	 22	 1	 	
10	 MANATUTO		 6	 29	 13	 12	 1	 16	 14	 2	 	
11	 MANUFAHI	 4	 29	 7	 7	 -	 22	 20	 2	 	
12	 VIQUQUE	 5	 35	 2	 2	 -	 16	 15	 1	 	
13	 RAEOA	 4	 18	 20	 20	 -	 15	 15	 -	 	
TOTAL	REZULTADO	PROVIZORIA	 442	 142	 137	 5	 300	 421	 21	 	


